
〈浮梁大兄文時在九江維元和十三年歲次丁酉閏五月己亥。居易等謹以清酌庶羞之奠再拜跪奠大哥于座前伏惟哥孝友慈惠。和易謙恭發〉

〈自脩身施於為政行成門内信及朋僚廉幹露於官方温重形於酒德冀資福履保受康寧不謂纔及中年。始登下位辭家未逾數月寢疾未及兩〉

〈旬皇天無知降此凶酷交遊行路尚為興嘆骨肉親愛豈可勝哀舉聲一號心骨俱碎今屬日時叶吉窀穸有期下邽南原永附松檟居易負憂繫〉

〈職身不自由伏枕之初既闕在左右執紼之際又不獲躬親痛恨所鍾倍百常理嗚呼追思曩昔同氣四人泉壤九重剛奴早逝。巴蜀萬里行簡未〉

〈歸煢然一身漂棄在此。自哥至止形影相依死灰之心。重有生意豈料避弓之日。毛羽摧頽。垂白之年手足斷落誰無兄弟孰不死生酌痛量悲莫〉

〈如今日宅相痴小居易無男。撫視之間過於猶子其餘情禮非此能申伏冀慈靈。俯鑒悲邈哀纏痛結言不成文嗚呼哀哉伏惟尚饗柳宗元集祭〉

〈從兄文柳寬字存諒子厚五從族兄嗚呼我姓嬋嫣童云上音蟬下於䖍切長兄由古而蕃鍾鼎世紹。圭茅並分。至於有國爵列加尊。聯事尚書十〉

〈有八人中遭諸武抑遏讎冤。踣弊不振潘云踣蒲北匝候二切數逾百年近者紛紛。稍出能賢族屬旌曜于前君修其辭楚越猶傳〉

〈從事諸侯假乎郡藩乎疑當作宁守支郡人吏畏威惠咸宣神乎我欺命返不廷寬中厲氣嘔泄卒年四十七興起之望。是越〉

〈是愆歲首去我將濱海堧留游歡娱涉月彌旬夜爇膏炬晝凌風煙。理策嶇嶮童云上虧于切說文曰欲也下音欽或作嶔同靡舟潺湲潺鉏山切〉

〈湲十權切水流貌將辭又醉就徃而旋今者之來徒御凄然垂帷檐檐張云檐。雖占切垂貎衣蔽前。飛旐翻翻升拜無形合哭誰聞合一本作洽逝〉

〈歸從祔于鄧之原銘墓有辭發我狂言祗陳其悲匪暇于文觴有㫖酒豆有㹠肩㹠與豚同小豕也伊奠之菲而誠孔繁靈耶罔耶。有涕漣漣韓昌〉

〈黎集祭十二兄文公從兄岌也月日從父弟某官某乙。謹以清酌庶羞之奠敢昭告于十二兄故號州司户府君之靈或無故字。嗚呼維我皇祖有〉

〈孫八人孫曰皇祖睿素桂州長史樊曰其孫曰會曰介曰愈曰俞曰岌。見於世系及。集才五人又有會侍御史死平凉之盟。其二人逸矣惟兄與〉

〈我後死孤存。奈何於今。又棄而先生不偕居。疾藥不親䧟不摩棺。瘞不繞墳趨奔束制生死虧恩奔或作生非是歸女教男。反骨本原其不有年。以〉


〈補我愆長號送哀以薦此文尚享尚王或有嗚呼字宋播方大全集陳了翁祭奉議兄文維宣和元年歲次己亥七月壬申朔初三日丁未宣教郎〉

